2009ko ekainaren 1ean egindako bilkuran, Nafarroako Parlamentuko Eledunen Batzarrak ondoko adierazpena onetsi zuen:

“1. Nafarroako Parlamentuak bat egiten du Bakearen Aldeko Emakumeen Nazioarteko Egunaren ospakizunarekin eta aitortzen du emakumeen bakearen eragile gisa duten eginkizunaren garrantzia.

2. Nafarroako Parlamentuak publikoki aitortzen du emakumezkoen zenbait erakundek egindako lana bake prozesuek aurrera egin dezaten; izan ere, elkartasun zubiak bilatzen dituzte, beren komunitateak borrokara eraman zituzten arrazoiak gaindituta.

3. Nafarroako Parlamentuak konpromisoa hartzen du publikoki salatzeko ezagutzen dituen emakumeen jazarpen kasu guztiak, emakumeak giza eskubideen defentsarako antolatzeagatik gertatzen direnean. 

4. Nafarroako Parlamentuak zainduko du Nazio Batuen Erakundearen Segurtasun Kontseiluaren 1325. Ebazpena bete dadin eta hura betetze aldera zenbait ekintza jarriko ditu abian. Ebazpen horrek ‘berresten du emakumeek duten eginkizuna gatazkei aurrea hartu eta konponbidea bilatzeari eta bakea sendotzeari dagokienez, eta nabarmentzen du bakea eta segurtasuna sustatzeko ekimen guztietan erabateko eta berdintasunezko parte hartzeak duen garrantzia, bai eta gatazken prebentzioaren eta konponketaren arloan duten parte hartzea handitzeak ere’.”

